
• EAKO LEHENDAKARIA • 

«Konplexuak kendu eta gure herria 
defenditu behar dugu» 

••• Abertzaleak batera jarduteko baldintzak badaudela uste du, eta une hori eraikuntza nazionalerako 
aprobetxatu behar dela dio . ••• Nazioarteko egoerak gehiegi ez duela lagunduko pentsatzen du, baina 

Estatuen mesederako ere ez dela izango dio . ••• Hego Euskal Herria bilduko lukeen eredua konfederala 
izatea proposatzen du lurraldetasunean aurrera egiteko. 

• Legegintzaldirako hitzar
mena azken hogei urteo
tako garrantzitsuena dela 
esan zenuen. Zergatik? 
Abertzaleok lehen aldiz 

norabide berean lan egiteko 
araua jarri dugu, joko araua 
finkatu dugu, eta hori berez 
oso garrantzitsua da. Horrek 
eragin du alderdi espainolis
ten erantzuna; izan ere, age
rian utzi dute aldarrikapen 
nazionalaren eraginkortasu
na inoiz baino indartsuago 
dagoela. Gainera, esango 
nuke abertzaleen artean izan 
den zatiketa gainditzeko 
oinarria jarri dugula. Orain 
arte, bestalde, elkarri bizka
rra emanda jardun dugu , 
gizarte abertzalean bi bloke 
izan dira eta hori konpontze
ko unea iritsi da orain. Hala 
ere, kontuz jardun beharko 
dugu, konponketa horrek ez 
dezan beste haustura han
diago bat sortu. 
• Beraz, itunaren garran

tzia ez da Jaurlaritzari 
egonkortasuna ematea, 
ezta? 

Madrilgo Gobernua 

«Gobernuak arazoa konpondu nahi izan du 
historikoki -Godoytik hasi eta Francoraino

konpondu nahi izan duen bezala. Baina uste 

dut eskema hori zalantzan jartzen ari direla» 

Ez, askoz gehiago da. Orain 
arte beti aldarrikatu dugu 
-guk, eta beste alderdiek ere 
bai-, ideia guztiak defendi 
daitezkeela hitzekin soilik. 
Urrats hori egitea lortu dugu. 
Beraz, nahiz eta lehen fase 
batean espainolistak norae
zean egon jokalekua zailagoa 
delako, azkenean onartu 
beharko dute guztiok tresna 
berdinak ditugula. 
• Itun honek prozesua 

azkartzeko balioko duela 
adierazi duzue. Zergatik? 
Uste dut alderdi guztiek ez 

dutela berdin hartuko. Haa
tik, gizartean politikaren 
kontzepzio demokratikoa 
sustatzen doan neurrian, 
orduan eta hobeto onartuko 

da . Esaterako, Eskoziako 
partidu nazionalistako kide 
batek esaten zidan gehiengoa 
izanda Eskoziaren indepen
dentzia aldarrikatuko dutela. 
Hori hemen oraindik ez luke
te onartuko, baina Eskozia 
bezelako gizarte demokratiko 
batean naturaltasun osoz 
hartuko lukete. Hemen kon
zientzia demokratiko hori fal
ta da. Espainiak onartu du 
nazioarteko foroetan autode
terminazio eskubidea, demo
kraziaren eredutzat du bere 
burua, baina herri batek 
autodeterminazio eskubidea 
eztabaidatzea bidezkotzat ez 
jotzeak, horrek agerian uzten 
du ez duela jite demokratiko
rik. Kontzeptu demokratiko 

horiek errotu behar dira. 
Pazientzia izan behar dugu. 
• Marraztu duzun demo

krazia hori urrun dago 
oraindik? 
Gogortasunaren diskurtso-

ak emaitza onak eman dizkie 
PPri eta PSOEri, ezin dugu 
hori ahaztu. Gainera, ikara
garrizko jakobinismoa dago, 
eta horrek ohiko eskema 
horietatik ateratzea eragoz
ten du. Gobernuak, bestalde, 
arazoa konpondu nahi izan 
du historiroki -Godoytik 
hasi eta Francoraino- kon
pondu nahi izan duen bezala. 
Hala ere, uste dut, gutxienez 
zalantzaren bat baduela eta 
uste dut orain eskema hori 
zalantzan jartzen ari dela. 
Edonola ere, Gobernuaren 
ondoan dauden iritzi sortzai
le horiek, botere faktikoek, 
beti garrantzi handia izan 
dute. Eta orain ere bai. 
• Irtenbidea oso zaila dela 

ematen du. Uste duzu 
Madrilen eta Euskal 
Herriaren arteko krisia 
larriagotuko dela? 

Prozesu hauek beti dira 
zailak. Egoerarik zailena 
litzateke gatazka odoltsua, 
eta beste muturrean legoke 
arazoa bide politikoak erabi
liz konpontzea. Halaber, 
askatasunaren bidea egin 
nahi duten herriek bere zail
tasun propioa izaten dute , 
eta ez da txikiena izaten. 
Beraz, uste dut orain bi arazo 
zailenak konpondu ditugula. 
Bata litzateke Estatuaren 
erantzun odoltsuarena, bes
tea barne arazoarena, estra
tegia ezberdinena alegia . 
• Txarrenen arteko jokale

kuetan onena geratzen 
zaigu, borroka politikoa
rena, alegia. Nazioarteko 
egoerak mesede egingo 
digula uste duzu? 
Ez. Batzuk baikor agertzen 

dira alde horretatik. Esaten 
dute herrien Europan erraz
tasun gehiago izango dela 
gure helburuak lortzeko, bai
na nik ez dut horrela pentsa
tzen. Estatuen inertziak esze
natoki hori ez zailtzera dara
ma; ez dituzte mugak aldatu 
nahi, ezta nazioarteko ordez
karitza nahastu nahi ere. 
Bestalde, gure inguruetako 
demokraziak sendoak dira , 
zibilizatu ak erabat, eta hori 
faktore positiboa da. Jakingo 
bagenu herri honen boronda
tea agerian uzten, jokaleku 
hori lagungarri litzateke, bai
na ez nazioarteko foro horie
tan herrien soberaniak onar
tzeko jarrera dagoelako. Gure 
alde dago Espainiako eta 
Frantziako estatu jakobino 
horiek ezingo dutela nahi 
dutena egin besteek atzeman 
gabe. 
• Etxe barruan gauzak egi

teko unea iritsi da, hala 
ere. Eraikuntza nazionala 
bizkortu egingo da fase 
honetan? 
Eraikuntza nazionalean 

lehentasunak daude. Lurral
detasuna, esaterako , erraza 
da aldarrikatzea, baina erre
alitatea zein den jakinda 
konpondu behar da. Jakin 
behar da epeak onartzen pro
zesu horretan, lehentasunak 
jartzen. Nire ikuspuntutik 
lurraldetasuna da lehena , 
prozesu honetan lortzen joan 
behar dugun soberania mai
laren gainetik. Gehien kezka-


